
Vildana Bešlija
Zastupnica u Skupštini Kantona Sarajevo
Broj: ____/19
Sarajevo, 26.03.2019.

Dostaviti:
Bosna i Hercegovina

Federacija Bosne i Hercegovine
Kanton Sarajevo

Skupština Kantona Sarajevo
n/r predsjedavajući Skupštine Kantona Sarajevo

Uputiti: Vlada Kantona Sarajevo i
Ministarstvo za obrazovanje, nauku i mlade KS

PREDMET: INICIJATIVA 

Poštovani,
Na osnovu člana 106. Poslovnika Skupštine Kantona Sarajevo ("Službene novine Kantona
Sarajevo", broj 25/10, 14/11, 19/11, 7/12, 26/12), Vladi Kantona Sarajevo, tačnije   njenom
resornom  ministarstvu;  upućujem  inicijativu  za  dopunu  Zakona  o  osnovnom  odgoju  i
obrazovanju:

PRIJEDLOG DOPUNE ZAKONA O OSNOVNOM ODGOJU I  OBRAZOVANJU

POGLAVLJE VI - ORGANIZACIJA RADA ŠKOLE

U Članu 36. (Organizacija nastave) koji glasi: 

Član 36.
(Organizacija nastave)

(1) Škola organizira nastavni proces u petodnevnoj radnoj sedmici.
(2) Nastavni čas u osnovnoj školi traje 45minuta, a u centrima 40 minuta, osim ako nastavnim
planom i programom nije drukčije određeno.
(3) Nastava se organizira po razredima, a neposredno izvodi u odjeljenju ili u grupi u skladu
sa nastavnim planom i
programom.
(4)  Za  učenike  I,  II,  III  razreda  može se organizovati  fleksibilno  trajanje  nastavnog časa
unutar zadanog dnevnog
vremenskog okvira.



(5)  U toku sedmice  učenici  I,  II  i  III  razreda  mogu imati  najviše  20  časova svih  oblika
odgojno-obrazovanog rada s tim da u toku dana nemogu imati više od četiri časa redovne
nastave.
(6) U toku sedmice učenici IV,ViVI razreda mogu imati najviše 25 časova nastave, s timda u
toku dana nemogu imati više od pet časova redovne nastave.
(7) U toku sedmice učenici VII, VIII i IX razreda mogu imati najviše 30 časova nastave, s
timda u toku dana nemogu imati više od šest časova redovne nastave.
(8) Nastavnik je obavezan svake druge školske godine realizirati ogledni čas.
(9)  Direktor  škole  može,  u  izuzetnim  slučajevima,  odlučiti  da  produži  ili  skrati  trajanje
časova.
(10) Ministar može, u izuzetnim okolnostima, odlučiti da produži ili skrati trajanje časova u
pojedinim ili svim školama na području Kantona.
(11)  Učenici  u  toku  jednog  nastavnog  dana  po  rasporedu  nemogu  imati  dva  časa  istog
predmeta, osim ako to ne zahtijeva organizacija rada i način izvođenja nastavnog predmeta.

se dodaju stavovi (12) – (14) koji glase

(12) U Centrima se pored nastavnog procesa organizira i tretmani rehabilitacije učenika s
teškoćama  tokom  petodnevne  radne  sedmice  koju  izvode  stručni  saradnici  (logopedi,
fizijatri itd.)
(13) Rehabilitacija učenika s teškoćama traje najmanje 10 časova sedmično koja se izvodi
odvojeno od nastavnog procesa, s tim da u toku dana ne mogu trajati više od pet časova.
 (14) Obim tretmana i  način realizacije rehabilitacije određuje individualno prilagođeni
program pripremljen za svakog učenika sa teškoćama.
 

O B R A Z L O Ž E NJ E

S obzirom na to da je u postojećom Zakonu o osnovnom odgoju i obrazovanju u Kantonu
Sarajevo (Član 36 i Član 68), nije jasno definirano  trajanje izvođenja rehabilitacije učenika s
teškoćama u centrima, predložene dopune se  odnose isključivo na jasno određivanje trajanja
izvođenja navedene rehabilitacije u centrima, čime se pomaže u ostvarivanju osnovnog prava
na adekvatno obrazovanje jednoj od najosjetljivijih skupina društva – učenicima sa teškoćama
u razvoju.

Prema članu 36. se za učenike sa teškoćama I, II i III razreda obezbjeđuje su samo 3. sata
dnevnog rada, što je premalo i diskriminirajuće, tako da navedeni prijedlog itekako značajno
unaprjeđuje sam proces njihovog kompletnog obrazovanja.

Navedena izmjena sprječava i eventualne zloupotrebe obrazovnog procesa jer nije u praksi
rijedak slučaj da se umjesto nastavnog procesa izvodi rehabilitacija u toku 3. sata nastave.

S poštovanjem,



_______________
Vildana Bešlija
Zastupnica u Skupštini Kantona Sarajevo
Naša stranka

